
Om boka

I denne boka fortel Patti Smith om sin eigen kreative prosess og kva som inspirerer henne. Vi får lese ei vakker forteljing og blir tekne med på fleire reiser, mellom anna til Sør-Frankrike og til Camus’ heim, og til forleggjaren Gallimards hage, der vi møter gjenferda til Mishima, Nabokov og Genet. Smith oppsøkjer også Simone Weils grav på ein einsam kyrkjegard og tek oss med gjennom dei namnlause Parisgatene i Patrick Modianos romanar. Ho deler sjenerøst med lesaren frå dei notata ho tek på kafeen eller på toget, og læt oss få eit unikt innblikk i korleis kunsten hennar blir til.


Til Betsy Lerner
– min venn og guide


Innhald

Korleis sinnet fungerer

Inderlegheit

Ein draum er ikkje ein draum


Inspirasjon er den uventa storleiken, musa som angrip i den skjulte timen. Pilane flyr, og ein er ikkje klar over at ein er treft, og at ein hær av ikkje-relaterte katalysatorar i løyndom har slutta seg saman for å danne eit eige system, som gir ein sitringar av ein ulækjeleg sjukdom – ein brennande fantasi – ugudeleg og guddommeleg på same tid.

Kva kan ein gjere med dei påfølgjande impulsane, desse nervepunkta som flimrar som eit lysande kart over bedragerske stjernebilete? Stjernene pulserer. Musa søker å bli levandegjord. Men sinnet er også musa. Det forsøker å overliste dei strålande motstandarane sine, for å endre slike kjelder til inspirasjon. Ein krystallstraum brått uttørka. Ein vakker gjenstand gledelaus, sverta. Kvifor vender den krea tive krafta seg mot seg sjølv? Kvifor forvrenger skaparen alt drama? Pennen er løfta, leia av den øydelagde musa. Utan splid noterer den, harmoni passerer umerka, utan splid fortset den, Abel er ikkje framstilt som noko meir enn ein gløymd gjetar.

«Det e cit privilegium
4 4 vere saman med Patti Smith»
— Suzi Feay, Financial Times

